
LUNES 12 DICIEMBRE 1994 

Abertzale baten ibilbidea 
• Txillardegiren «Euskal Herria helburu»an mugimendu abertzalearen historia partzial 
arte publikatu barik zegoen hainbat dokumentu dator bertan. • 70. hamarkadan 

Txalapartak aurten aurkezturiko nobedadeen artean, 
Jose Luis Alvarez Enparantza, Txillardegiren "Euskal 
Herria helburu" izeneko liburua dugu. Aspaldidanik 
zeukan ideiari jarraituz, oraingo une hau aukeratu du 
Txillardegik oso arrazoi sinple batengatik: «Oraintxe 
bukatu dut», esaten du irribarrez. Zenbaitek bere li-
buru hau autobiografia dela esan dute, baina egilearen 
eritzia beste era batekoa da: «Autobiografia baino ge-
hiago, nik nola esnatu nintzen abertzaletasunera kon-
tatzen da hor, nola jabetu nintzen euskal arazoaz». 

a egiten da. • Orain 
gelditzen da egilea. 

DURANGO 
A. OKARIZ 

"Itinerario de un abertzale de 
hoy". Erdaraz esanda —berak 
erdaraz esaten baitu— hau izan 
liteke beste izenburu bat "Euskal 
Herrian helburu" liburu honen-
tzako, Txillardegiren ustez. 
Berak, eduki, argi dauka zer 
azaldu nahi izan duen bertan, 
hots, «Euskal Herriaren arazoaz 
jabetzeko egin ditudan urratsak». 

Urratsak ez badira inoiz geldi-
tzen, Txillardegik kontatu nahi 
izan dituenak 70. hamarkadara 
arte soilik iristen dira, arrazoi 
konkretu batek eraginda: «Nik 
—adierazten du berak— pentsa-
tzen dut gauza berrien notizia 
erraz lor daitekeela, baina oso 
zaila dela jakitea nola sortu zen 
ETA, nola euskara batua, gure 
kezkak nondik nora joan ziren 
eta abarrekoak». 

Euskara batuari buruzko lehe-
nengo proiektuak kontatzen ditu 
Txillardegik, baita zergatik 
1963an eskatu zuen baja Euskal-
tzaindian —«Euskaltzaindiak ez 
zuelako ezer egiten euskara ba-
tuaren alde»—: Baionan izandako 
Euskal Idazkaritzaren sorkuntza 
eta segidan honek antolatutako 
kongresua ere aipatzen dira. 
ETAri buruz, bestalde, hainbat 
aburu ematen du, baita hasierako 
urteetan izandako eztabaida ba-
tzuen berri ere, beti ere doku-
mentazio bidez. 

Ildo honetatik jarraituz, ETAn 
zegoela eta baja eskatu zuenaren 
berri agertzen da liburuan. «or-
duan —azaltzen du berak— nik 
bidali nituen lau txosten eta ho-
riek ez dira ezagutzen norma-
lean, baina hor dago gakoa». 

Argudioak eta datuak 

Dokumentazioa da, hain zuzen 
ere, liburu honen funtsezko oina-
rria. Dokumentu batzuk, komen-
tatzen du Txillardegik, berak 
zeuzkan etxean —«ez dakit nola 
salbatu diren»— eta beste batzuk 
han eta hemen lortu ditu, «eman 
dezagun Pariseko nere hitzaldia 
"Frente Abertzale" baten al-
dekoa, 6lekoa da, hori agertu 
zen "Vasconia" liburuan, baina 
ez beste lekuetan. Horrek ba-
dauka bere interesa eta hor ager-
tzen da». 

«Neu —esplikatzen du— beti 
izan naiz oso kritikoa posizio 
marxista-leninista ofizialekin, 
baina orduan. nire argumentuak 
eman beharrean, liburu honetan 
egin dudana da garai hartan ira-
kurtzen nituen autore nagusiak 
aipatu —Russel edo Sartre, esate 
baterako— eta azaldu nola zabal-
tzen ziren orduan euren ideiak». 

Bere adineko abertzaleen ha-
rrera positiboa espero du Txillar-
degik, baina, honetan ez du za-
lantzarik, «hori baino inportan-
teagoa da, nire ustez, gazte 

Txillardegik bere kontzientzia abertzaleari buruzko datuak ematen ditu. 

jendeak eta garai hura ezagutu ez 
duen jendeak ezagutzea gauza 
horiek». Betiko borroka dela, 
dio, zeren eta historia normalean 
«partidua irabazi dutenen aldetik» 
egiten da. Ez da bere kasua, ja-
kina, eta alde horretatik ere in-
portantetzat jotzen du berak egin-
dako lana. 

Perspektiba apur bat 

Ezker abertzalearen artean, jende 
gehienek begi onez ikusiko due-
lakoan dago, batzuk ez, baina 
hori normala da eta are gehiago: 
«horrek ez du ezer kolokan jar-
tzen, ez du inolako arriskurik 
sartzen, garbi jokatzen baldin 
bada». Berak, dagokion aldetik. 

ez du ezer izkutatu bere liburuan: 
«Nik kontatzen dut, nere ustez, 
gauzak nola gertatu diren, txos-
tenak hor daude bere osoan eta 
jendeak aterako ditu ondorioak». 

"Euskal Herria helburu", 
beraz, hortxe dago, egileak nahi 
duen erara. Bera gelditzen den 
unetik hona gauza anitz gertatu 
dira eta baliteke egunen batean 
berak kontatzea; edo beste batek, 
oraindino ez daki. «Hortik au-
rrera —dio berak— beste lan bat 
egin daitekeela pentsatzen dut, 
baina errazago da, eta jende 
askok izan dezake datuak lor-
tzeko posibilitaterik». Ezagutzen 
ez diren parteak, beraz, kontatu 
nahi izan ditu, «bati baino gehia-

gori perspektiba apur bat ema-
teko asmoz». 

Momentu txar batean sartuta 
bagaude ere, ez da gure herriak 
sufritu behar izan duen bakarra 
—beste asko izan dira lehenago— 
eta Txillardegiren oraingo kezka 
bat zera da: «PNV-ren españoli-
zazioa eta saldukeria eta, begi 
bistan daude ikusi nahi dutena-
rentzat: problema da gure jendea 
noiz esnatuko den. Hau karlismo 
zaharren errepetizioa da eta nik 
ez dakit noiz konturatuko den 
jendea». Zentzu horretan, dio, 
egin du bere liburua. «Pentsatzen 
dudalako lagunduko duela he-
mengo borroka argitzen eta, 
batez ere, ezker abertzaleari 
buruz kontatzen diren ipuinak 
desenmaskaratzen». 


